                         ФІЗКУЛЬТХВІЛІНКІ

   1.     “Заапарк”
 Слон: “цэнтральны” ўдзельнік трымаецца                          правай рукой за нос, левую руку прасоўвае праз утвораны круг, так,  каб фігура, што атрымалася, нагадвала хобат слана. Дзеці, што стаяць збоку, рукамі паказваюць вушы слана (адна рука знаходзіцца на ўзроўні галавы, а другая – на ўзроўні пояса). 
Качка: “цэнтральны” ўдзельнік падымае рукі, сагнутыя ў лакцях, перад сабой, а далоні кладуцца адна на другую. Падчас паказу качачкі верхняя далонь падымаецца і апускаецца, нібы клюў. Тыя, хто стаяць побач, імітуюць рухі хвосціка.

Жырафа: “цэнтральны” ўдзельнік падымае рукі ўверх, а тыя, што стаяць побач, дакранаюцца рукамі да “тулава жырафы” зверху ўніз, кажучы: “Плямкі, плямкі”.

2. “Зум”

Дзеці сядзяць за партамі. Настаўнік выцягвае ўперад сціснутую ў кулак (выставіўшы ўверх вялікі палец) руку і кажа:”Зум”. Затым ён тлумачыць, што гэты жэст трэба паўтараць за ім. Калі ўсе вучні зробяць гэта, настаўнік прапануе паскорыць тэмп спачатку ў 2 разы, а потым яшчэ ў некалькі разоў.

Самую апошнюю просьбу вучні павінны выканаць так хутка, як толькі змогуць.  

1. “Джунглі”

Удзельнікі дзеляцца на 4 групы: “змеі”, “ільвы”, “малпы” і “паляўнічыя”. Кожнай з іх адпавядаюць пэўныя жэсты і гукі. Настаўнік просіць: 

“змей” пашыпець і адной рукой зрабіць хвалепадобныя рухі ўперад;
“ільвоў” рыкнуць і дзвюма рукамі імітаваць пашчу звера;

“малпаў” пракрычаць ”о!о!о!о!” і пацерабіць макаўку галавы;
“паляўнічых” паказаць рукамі стрэльбу і вымавіць гукі, падобныя на выстралы.

Усе групы па чарзе паказваюць свае жэсты і агучваюць іх.

У завяршэнні можна папрасіць, каб усе групы адначасова паказалі свае жэсты і вымавілі адпаведныя гукі.

2. “Паўза”
Гучыць музыка, дзеці свабодна рухаюцца па класе. У момант, калі яна замаўкае, настаўнік прапануе выканаць якое-небудзь заданне. Напрыклад, паціснуць руку як можна большай колькасці дзяцей; аб’яднацца ў групы па колеры вачэй; паглядзець у вочы як можна большай колькасці сяброў і да т.п. 

